[image: image1.jpg]“““““\
T SoosSeaaoaRy




  廣告片   潘艷姿
    媒體解放了後，電視頻道變較濟，當然節目相對會增加，但是真正精彩的齣頭，猶是聽好算的，顛倒是廣告片的內容比節目本身擱較有內涵！
    廣告片的訴求是：佇短短幾十秒內面，卜傳達品牌的印象，擱愛表明產品的特色，鼓吹人消費的衝動，予衝動變成實際的行動，這即算是一支成功的廣告片！
    最近有一間電子產品的連鎖店，推出一系列用親情做主題的廣告片，前一站仔看著的是：有一個查甫囝仔咧舞一台離離落落的收音機，一看著因老父踏入門，到趕趕緊緊衝去冊桌仔頭前，假仙坐到真好勢，擱特別加一張考到真媠喟的成績單，挑遲囥踮一位真顯目的所在，專工卜叫因老父家己看，做序大人的，看著彼張每一科攏是九十幾分的成績單，心內當然是真滿意，但是伊啥物攏無講，只是直接加一台新的收音機，椴咧冊桌仔頂，擱加囝仔唱講：這真貴喔！你若顧無好勢，道較知死！
    即支廣告片本身是卜強調：物件買過手，永久服務。但是對一個有常識的消費者來講，咱心內真清楚因講的「永久服務」並無等於「免費服務」！不過伊會當完全掌握著頂一代的人，講話的習慣口氣，明明心內是疼子惜子，嘴裡卻毋甘講半句好話，一幕一幕的鏡頭，攏予人會心一笑，印象深刻！ 

